ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ԵՎ ԵՐԻՏԱՍԱՐԴՈՒԹՅԱՆ ՀԱՐՑԵՐԻ ՆԱԽԱՐԱՐՈՒԹՅՈՒՆ
                                                       ՀՐԱՄԱՆ
                                         428 - Ա                              30 օգոստոսի 2005 թ.

Հայաստանի Հանրապետության մշակութային ժառանգության առանձնակի արժեքավոր մշակութային արժեքների ցանկի ստեղծման սկզբունքները հաստատելու մասին
<<Մշակութային արժեքների արտահանման և ներմուծման մասին>> Հայաստանի Հանրապետության օրենքի 7-րդ հոդվածի 1-ին կետի պահանջը, ինչպես նաև ՀՀ վարչապետի 2005 թվականի մարտի 5-ի N 139-Ա որոշմամբ հաստատված <<Մշակութային արժեքների արտահանման և ներմուծման մասին>> Հայաստանի Հանրապետության օրենքի  կիրարկումն ապահովող միջոցառումների ցանկի՚ 1-ին կետն ապահովելու նպատակով
                                                  ՀՐԱՄԱՅՈՒՄ ԵՄ ՝
1. Հաստատել Հայաստանի Հանրապետության մշակութային ժառանգության առանձնակի արժեքավոր մշակութային արժեքների ցանկի ստեղծման սկզբունքները` համաձայն հավելվածի:

2. Սույն կարգի ապահովման հսկողությունը  դնել ՀՀ մշակույթի և երիտասարդության հարցերի նախարարության մշակութային ժառանգության պահպանության խորհրդի նախագահի վրա:
         Նախարար`                                                                  Հ. ՀՈՎԵՅԱՆ
Հավելված
ՀՀ մշակույթի և երիտասարդության
 հարցերի նախարարի 2005թ. 

օգոստոսի 30-ի
N 428-Ա հրամանի
ՍԿԶԲՈՒՆՔՆԵՐ
Հայաստանի Հանրապետության մշակութային ժառանգության
առանձնակի արժեքավոր մշակութային արժեքների ցանկի ստեղծման
1. Տեսակի կամ տիպի մեջ եզակի եւ հազվագյուտ լինելը, 

2. պատմական, հնագիտական, ազգագրական, գեղարվեստական, կրոնական, արվեստաբանական, մշակութաբանական կամ գիտական բացառիկ հետաքրքրություն ունենալը,
3. մարդկային հասարակության զարգացման կամ քաղաքակրթությունների որոշակի փուլ կամ աստիճան խորհրդանշելը,

4. մեր ժողովրդի ծագման, պատմության հիմքերը փաստող անփոխարինելի վավերագիր-վկայական լինելը, 

5. համաշխարհային մշակութային ժառանգության համար բացառիկ համընդգրկուն նշանակություն ներկայացնելը: 

     Վերոհիշյալ բոլոր սկզբունքներին համապատասխանելու դեպքում միայն առարկան պետք է ընդգրկել ցանկում: 
     Բացի վերոհիշյալ սկզբունքներից, կարևոր են նաև արժեքի բնութագրման նկարագրիչները /պարամետրեր/, որոնք հնարավորինս ամբողջական և լիարժեք կբնութագրեն այն: 

      Ցանկում արժեքների ներառման նկարագրիչներ համարել արժեքի՝
1. անվանումը, անունը կամ վերնագիրը, 
2. ստեղծողը /հեղինակը/, 

3. ստեղծման ժամանակը, 

4. ստեղծման վայրը, 

5. նյութը, 

6. քանակը / բաղկացուցիչ մասերը, 

7. չափերը / քաշը, 

8. վիճակը, 
9. ծածկագիրը, 
10. ծանոթագրությունը: 

